
Nafarroako Gobernuko Prentsa Bulegoak 3.164 albiste argitaratu zituen iaz
Komunikazio Zuzendaritza Nagusiak nabarmendu du, berritasun gisa, bideo laburpenak gehitu dizkietela albisteei
2010eko martxoak 12, ostirala.  Nafarroako Gobernuaren Prentsa Bulegoak 3.164 albiste argitaratu zituen iaz www.navarra.es web atarian, Komunikazio Zuzendaritza Nagusiaren 2009ko txostenaren arabera. Berritasun gisa, informazio nagusiari bideo laburpenak gehitu dizkiote. 
  Prentsa ohar guztietatik 392 Nafarroako Gobernuaren jarduera instituzionalari buruzkoak ziren. Departamentuei dagokienez, albiste gehien, 346, hain zuzen, Lehendakaritza, Justizia eta Barne Departamentuak eman zituen; Kultura eta Turismo Departamentuak 326 berri igorri zituen; eta Familia, Gazteria, Kirol eta Gizarte Gaietako Departamentuak 276. Bestalde, 351 albiste segurtasunari eta larrialdiei buruzkoak ziren.
Prentsa Bulegoak deitutako prentsaurreko eta gainerako informazio jarduerei dagokienez, Gobernuak antolatutako ekitaldien berri emateko 995 deialdi egin zituzten. Deialdi horietatik 168 Nafarroako Gobernuak antolatutako ekitaldi instituzionalen gainekoak ziren. Osasun Departamentuak egin zituen deialdi gehien, 121, hain zuzen: Familia, Gazteria, Kirol eta Gizarte Gaietakoak 97 egin zituen; eta Kultura eta Turismo Departamentuak 96. 

Komunikazio Zuzendaritza Nagusiak 6,3 milioi euroko aurrekontua zeukan iaz eta zenbateko horren %93,53 egikaritu zuen. Aurrekontuaren %47,6 (hiru milioi euro) baliatu zuten igorpen digitalak egiteko baimena daukaten telebista nafarren ekoizpenak diruz laguntzeko. 

Bideo laburpenak
Esan bezala, Komunikazio Zuzendaritza Nagusiak nabarmendu du informazio garrantzitsuenari bideo laburpenak gehitzen dizkiotela. Ikus-entzunezko horiek argitaratutako albisteen idatzizko informazioaren eta argazkien osagarriak dira. 

Zehazki, joan den urte amaieratik, albistearen goiburuan bideo laburpen bat jartzen dute, albistearen funtsezko informazioarekin. Lehenago ere Nafarroako Jauregian egindako ekitaldien bideo eta audio osoa jartzen zuten; orain, bideo laburpena gehitu diete euskarri horiei. 
Halaber, Erakundeekiko Harremanen eta Gobernuaren Eledunaren Departamentuko web edukiak berrantolatu zituzten (Komunikazio Zuzendaritza Nagusia departamentu horren mende dago) eta departamentu guztietako arduradunekin bilerak egin zituzten, Gobernuaren atariko eskaintza hobetze aldera. 

Publizitate kanpainak
Txostenean adierazi dute Komunikazio Zuzendaritza Nagusiak 5,3 milioi euro (BEZ barne) inbertitu zituela iaz Nafarroako Gobernuaren publizitate instituzionala egiteko. Zenbateko hori aurreko ekitaldikoa baino (6,8 milioi euro) %21,8 txikiagoa da, Nafarroako Gobernuaren aurrekontu orokorretan arlo horretarako partidak gutxitu dituztelako. 

Foru Administrazio osoko publizitate gestionatzeko eredu zentralizatuari esker, hedabideetan beherapenak egiten dizkiete, %5 eta %70 artekoak, espazioak kontratatzeko. Era horretan, Nafarroako Gobernuak 400.000 euro inguru aurreztu zituen iaz. 

  Azkenik, honako hauek dira 2009an egindako kanpaina nagusiak: Reyno de Navarra marka turistikoaren sustapena (2,5 milioi euro), Krisiaren kontrako Plana (338.059 euro), Nafarroaren Eguna (218.934 euro), Errenta Kanpaina (178.361 euro), immigrazioaren inguruko sentsibilizazio kanpaina (173.993 euro) eta LTDaren kanpaina (158.527 euro). 






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 3


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 2 de 3



[image: image1.png][image: image2.png][image: image3.png][image: image4.png][image: image5.png][image: image6.png]